
Առաջարկների ներկայացման հրավեր 

1 «ԵՄ-Ն ԲԻԶՆԵՍԻ ՀԱՄԱՐ. ՆՏՏԶ, ԾՐԱԳՐԻ ՆԿԱՐԱԳՐՈՒԹՅՈՒՆ 

«ԵՄ-ն բիզնեսի համար» նախաձեռնության «Նորարարական տուրիզմի և 

տեխնոլոգիաների զարգացում Հայաստանի համար» (ՆՏՏԶ) ծրագիրը 

համաֆինանսավորվում է Եվրոպական միության և Գերմանիայի Դաշնային 

հանրապետության տնտեսական համագործակցության և զարգացման նախարարության 

կողմից: Այն իրականացվում է Գերմանիայի միջազգային համագործակցության ընկերության 

(ԳՄՀԸ) կողմից՝ «Մասնավոր հատվածի զարգացում և մասնագիտական կրթություն և 

ուսուցում Հարավային Կովկասում» ծրագրի ներքո: Ծրագիրը մեկնարկել է 2019 թ. 

նոյեմբերին և կշարունակվի մինչև 2023թ. ապրիլը: Ծրագիրը Եվրոպական միության «ԵՄ-ն 

բիզնեսի համար» նախաձեռնության (www.eu4business.eu) մաս է կազմում։ Ծրագրի 

ընդհանուր նպատակն է ապահովել միասնական և հավասարաչափ աճ զբոսաշրջության և 

տեխնոլոգիաների ոլորտներում: Դա հնարավոր կլինի իրագործել ա) Հայաստանի հյուսիսային 

շրջաններում նորարարական, փոխակերպումներ առաջ բերող զբոսաշրջային 

ձեռնարկությունների հիմնման, բ) բարձր տեխնոլոգիաների և նորարարության 

բնագավառում գործող ձեռնարկություններին աջակցության տրամադրման գ) բարձր 

տեխնոլոգիաների ոլորտում հետազոտություններ իրականացնող գիտնականների միջև՝ 

միջազգային մակարդակում փորձի փոխանակման, ինչպես նաև դ) ուսանողների և 

բնակչության լայն շրջանում ձեռնարկատիրական մշակույթի զարգացմանը նպաստող 

ցանցերի ձևավորման միջոցով:  

«ԵՄ-ն բիզնեսի համար» նախաձեռնության «Նորարարական տուրիզմի և տեխնոլոգիաների 

զարգացում Հայաստանի համար» ծրագիրը գործում է երկու հիմնական ուղղությամբ. 

նորարարական տուրիզմի և տեխնոլոգիաների բնագավառի ձեռնարկությունների 

զարգացում։ Կիրառվող մեթոդներից են դրամաշնորհային մրցույթները, փորձագետների 

կողմից տրամադրվող տեխնիկական աջակցությունը, համայնքի և շահառուների 

մասնակցության ապահովումը և ձեռնարկատիրական էկոհամակարգի զարգացումը  

Առաջին բաղադրիչ՝ «ԵՄ-ն բիզնեսի համար» նախաձեռնության «Նորարարական 

տուրիզմ Հայաստանի համար». ուշադրության կենտրոնում զբոսաշրջության 

ոլորտում ընդլայնված առաջարկների մշակումն է՝ հատկապես հյուսիսային շրջանների 

համար, ինչը հուսալի աշխատատեղերի ստեղծման, կայուն բիզնես գործունեության և 

պատասխանատու զբոսաշրջության վրա դրական ազդեցության կհանգեցնի: 

Նախատեսվում է դրամաշնորհային երեք սխեմաների մշակում և իրագործում՝ ուշադրության 

կիզակետում պահելով զբոսաշրջությանն առնչվող համայնքային և տարածաշրջանային 

զարգացման նախաձեռնությունները, մասնավոր զբոսաշրջային ձեռնարկությունները և 

բիզնեսները: Ավելին, այն ներառում է ՀՀ Զբոսաշրջության կոմիտեի հզորացում, այդ թվում 

նաև աջակցության տրամադրում՝ միտված տվյալների վրա հիմնված զբոսաշրջային 

մարքեթինգային գործունեությանը:  

Երկրորդ բաղադրիչ՝ ԵՄ-ն բիզնեսի համար նախաձեռնության «Տեխնոլոգիաների 

զարգացում Հայաստանի համար». ուշադրության կիզակետում է տեխնոլոգիական, 

փոխակերպող ՓՄՁ-ների ստեղծումը և զարգացումը՝ նպատակ հետապնդելով 

հնարավորություններ ստեղծել տնտեսական աճի դիվերսիֆիկացման համար: Ծրագիրը 

կաջակցի նաև ձեռնարկատիրական էկոհամակարգերին ու տեխնոլոգիական 

ուղղվածության ձեռնարկություններին՝ դրամաշնորհային մեխանիզմների, ինչպես նաև 

գիտական, կրթական և գործարար ոլորտների միջև համագործակցության միջոցով, 

http://www.eu4business.eu/

ընդգրկելով նորարարական գաղափարներով օժտված ուսանողներին ու նպատակ 

հետապնդելով ընդլայնել մասնակցությունը Հորիզոն 2020 և Հորիզոն Եվրոպա 

դրամաշնորհային մրցույթներում: 

2 ԴՐԱՄԱՇՆՈՐՀԱՅԻՆ ՍԽԵՄԱՅԻ ՆՊԱՏԱԿՆԵՐԸ ԵՎ ԹԻՐԱԽԱՅԻՆ 

ԽՄԲԵՐԸ 

«ԵՄ-ն բիզնեսի համար» նախաձեռնության «Նորարարարական տուրիզմի 

ձեռնարկություններ» դրամաշնորհների մրցույթի նպատակն է աջակցել Հայաստանի երեք 

հյուսիսային մարզերի տարածաշրջանային և տնտեսական զարգացմանը՝ 

ֆինանսական և տեխնիկական օժանդակություն տրամադրելով ձեռնարկություններին, 

նորաստեղծ ստարտափներին և կայացած բիզնեսներին, որի շնորհիվ նրանք կկարողանան 

զբոսաշրջության ոլորտի առաջադեմ պրոդուկտների կամ ծառայությունների ստեղծմանը 

և/կամ հետագա զարգացմանն ուղղված նախագծեր իրականացնել։ 

Դրամաշնորհների մրցույթն ուղղված է երեք հյուսիսային շրջաններում զբոսաշրջային 

առաջարկների բարելավմանը և բազմազանեցմանը, ներառյալ՝ նորարարության, 

արդյունավետության և որակի առումով, որը կնպաստի բարձրարժեք զբոսաշրջային 

ձեռնարկությունների կայացմանը և առաջարկվող զբոսաշրջային արտադրանքի 

կատարելագործմանը։  

Մրցույթը միտված է նաև մասնավոր ընկերությունների թեմատիկ և/կամ 

աշխարհագրական քլաստերների ձևավորմանը, որը կօգնի շուկայի 

հնարավորություններից օգտվելու նպատակով համագործակցությամբ և միջոցների 

համատեղմամբ լավագույնս իրացնել բոլորի ներուժը։  

Այս դրամաշնորհային սխեմայի թիրախային խմբերն են՝ 

• Գործող ՓՄՁ-ներ, որոնք աճի ներուժ ունեն  

• Նորաստեղծ/գործունեության վաղ փուլում գտնվող ձեռնարկություններ,  գրանցված 

որպես մասնավոր ձեռնարկատիրական գործունեություն ծավալող իրավաբանական 

անձ 

• Սոցիալական ձեռնարկություններ, որոնք գրանցված են որպես մասնավոր 

ձեռնարկատիրական գործունեություն ծավալող իրավաբանական անձ 

Ձեռնարկության իրավական կարգավիճակը պետք է լինի սահմանափակ 

պատասխանատվության ընկերություն (ՍՊԸ), փակ բաժնետիրական ընկերություն (ՓԲԸ), 

բաց բաժնետիրական ընկերություն (ԲԲԸ)։ 

3 ԴՐԱՄԱՇՆՈՐՀԻ ՉԱՓԸ, ՀԱՄԱՖԻՆԱՆՍԱՎՈՐՄԱՆ ՊԱՀԱՆՋԸ, ԾՐԱԳՐԻ 

ԳՈՐԾՈՂՈՒԹՅԱՆ ԺԱՄԿԵՏԸ 

Առավել կենսունակ և իրագործման համար պատրաստ ծրագրերին դրամաշնորհը 
կտրամադրվի հետևյալ կերպ. 

• Մեկ դրամաշնորհի առավելագույն գումարը՝ մինչև 32.000 եվրո* 

• Պահանջվող նվազագույն գումարը՝ 20.000 եվրո 

• Դրամաշնորհների թիվը՝ մինչև 30  

• Ընտրություն՝ անկախ մրցութային հանձնաժողով 

• Համաֆինանսավորման պահանջը՝ պահանջվող գումարի առնվազն 15% (դրամական 

ներդրում) 

 
*Հայտարարվում է եվրոյին համարժեք ՀՀ դրամով՝ առաջարկների ներկայացման 

հայտարարության օրվա փոխարժեքով (փոխարժեքը՝ հետևյալ հղումով)։ Բյուջեի գումարը 

կկարգավորվի փոխարժեքին համապատասխան և պայմանագրի ստորագրման օրը չպետք է 

20.000 եվրոյին համարժեք ՀՀ դրամից ցածր, կամ 32.000 եվրոյին համարժեք ՀՀ դրամից 

բարձր գումար կազմի։ 

Ծրագրի դրամաշնորհի ֆինանսավորման ժամկետը մինչև 12 ամիս է՝ դրամաշնորհային 

պայմանագրի մեկնարկից հետո։ 

  

https://ec.europa.eu/info/funding-tenders/procedures-guidelines-tenders/information-contractors-and-beneficiaries/exchange-rate-inforeuro_en

4 ՀԱՄԱՊԱՏԱՍԽԱՆՈՒԹՅԱՆ ՊԱՀԱՆՋՆԵՐ ԵՎ ԹՈՒՅԼԱՏՐԵԼԻ ԾԱԽՍԵՐ 

Դիմորդները պետք է բավարարեն համապատասխանության հետևյալ նվազագույն 
պահանջներին, որպեսզի վերջիններիս հայտերը հաշվի առնվեն. 

• Հայաստանում գրանցված որպես ՍՊԸ, ՓԲԸ, ԲԲԸ գրանցված իրավաբանական անձ. 

• ՀՀ քաղաքացի կամ մշտական կացության կարգավիճակով. 

• Դիմող կազմակերպությունները չպետք է գտնվեն լուծարման կամ սնանկության 
գործընթացներում: 

 

Դրամաշնորհի շրջանակում թույլատրելի ծախսերը ներառում են. 

• Ծրագրին վերաբերող՝ բիզնեսի զարգացման ծախսեր, այսինքն՝ մարքեթինգ և 
վաճառք, իրավաբանական խորհրդատվություն, հաշվապահություն, 
հաղորդակցություն և այլն. 

• Ծրագրին վերաբերող տեխնիկական սարքավորումներ, նյութեր, համակարգչային 
ծրագրեր և սարքավորումներ, լիցենզիաներ, վկայագրեր. 

• Ծրագրին վերաբերող վերանախագծում, վերանորոգում և/կամ փոքրածավալ 
կառուցվածքային ընդլայնում.  

• Ծրագրի վերաբերող խորհրդատվական ծառայություններ. 

• Ծրագրին վերաբերող լոգիստիկա (տրանսպորտ, համաժողովի կազմակերպման 
տարածքի և ծառայությունների, թարգմանության և այլն). 

• Ծրագրին վերաբերող ճամփորդական ծախսեր՝ ԳՄՀԸ կանոնների համաձայն. 

• Ծրագրին վերաբերող արտաքին տեխնիկական աջակցության* ծախսեր. 

• Ծրագրին վերաբերող վարչական անձնակազմի անդամի ծախսեր (լրիվ կամ կես 
դրույքով)՝ պարտադիր հիմունքով** 

• Ծրագրին վերաբերող գործառնական ծախսերը***, ինչպիսիք են աշխատավարձերը 
(հիմնված զբաղվածության պայմանագրի վրա), գրասենյակային տարածքի 
վարձակալման վճարը, հաշվապահությունը, իրավաբանական ծառայությունները, 
կոմունալ ծառայությունները, կապը և հաղորդակցությունը, մատակարարները, 
վարչական անձնակազմը։ 

o Ընդհանուր պահանջվող գումարի մինչև 30%-ը՝ կամավոր հիմունքով  

 

*Տեխնիկական աջակցության ծախսերը նրանք են, որոնք կատարվում են արտաքին 

փորձագիտական հմտությունների ուղղությամբ և պետք է փոխհատուցեն 

վերապատրաստման, քոուչինգի և այլ միջոցառումների ծախսերը, որոնք 

նպատակաուղղված են առաջարկվող ծրագրի շրջանակում դիմողների անձնակազմի կամ 

շահառուների կարողությունների ձևավորմանը և հմտությունների զարգացմանը։  

Տեխնիկական աջակցությունը դրամաշնորհառուներին կտրամադրվի Զբոսաշրջության 
ինովացիոն ակադեմիայի (ԶԻԱ) 8-ամսյա նախաաքսելերացիոն և աքսելերացիոն ծրագրերի 



 
 
 
 
 

8 

 

միջոցով։ Առաջարկված աշխատանքներին դրամաշնորհառուի առնվազն 70% 
մասնակցությունը պարտադիր է։ ԶՆԱ ծրագրին պահանջվող տևողությամբ չմասնակցելու 
դեպքում «ԵՄ-ն բիզնեսի համար» նախաձեռնության ՆՏՏԶ ծրագրի բացարձակ 
հայեցողությամբ դրամաշնորհային պայմանագիրը կարող է չեղարկվել և տրամադրված 
դրամաշնորհի գումարի հետ վերադարձ պահանջվել։ 

**Վարչական անձնակազմի անդամը պատասխանատու է դրամաշնորհի ֆինանսական 
հաշվետվությունների, բյուջետավորման, ֆինանսական վերահսկողության համար։ Նրանք 
պետք է սերտորեն համագործակցեն ԵՄ-ՆՏՏԶ ծրագրի վարչական անձնակազմի հետ և 
գործեն ԵՄ-ՆՏՏԶ ծրագրի կանոններին ու ընթացակարգերին համահունչ։  

***Եթե գործառնական ծախսերը գերազանցում են բյուջեի 30%-ը, ապա հայտադիմումը 
մերժվում է։ 

Եթե բյուջեի հատկացումները սխալ են և ուղղելուց/վերաբաշխումից հետո գործառնական 
ծախսերը գերազանցում են բյուջեի 30 %-ը, ապա հայտադիմումը մերժվում է։ 

 

Անթույլատրելի ծախսերը ներառում են, սակայն չեն սահմանափակվում հետևյալով՝ 

• ԱԱՀ և մաքսատուրքեր1 

• Որևէ կողմին դրամաշնորհառուի ունեցած պարտքի կամ տոկոսագումարի, երրորդ 
անձանց նկատմամբ վարկի մարում  

• Հետագա հնարավոր կորուստների և պարտքերի համար ծախսեր կամ 
պահուստավորում  

• Հողատարածքի կամ շինությունների ձեռք բերում, ներառյալ՝ ցանկացած 
վերանորոգում կամ որևէ այլ ծախս, որոնք չեն առնչվում ծրագրի նպատակներին կամ 
նախանշված չեն բյուջեում 

• Ռազմական նշանակության կամ երկակի նշանակության ապրանքների կամ 
ծառայությունների ձեռք բերում, վարձակալում կամ լիզինգ։ 

 

5 ԹԻՐԱԽԱՅԻՆ ՇՐՋԱՆ 

Դրամաշնորհային սխեմայի թիրախային շրջանները Հայաստանի հյուսիսային երեք՝ 
Շիրակի, Լոռու և Տավուշի մարզերն են։ Առաջարկվող ծրագրերը պետք է իրականացվեն 
նշված մարզերից մեկում կամ մի քանիսում։ Դիմողները կարող են թիրախային մարզում 
գրանցված չլինել։  
 

 
1ԳՄՀԸ ԵՄ-ն՝ բիզնեսի համար նախաձեռնության «Նորարարական տուրիզմի և տեխնոլոգիաների 
զարգացում Հայաստանի համար» ծրագիրն ազատված է ԱԱՀ-ի վճարումից՝ ՀՀ կառավարության 2009 
թվականի սեպտեմբերի 23-ի N 1112-Ն որոշման համաձայն։ Դրամաշնորհի ֆինանսական միջոցներով 
Դրամաշնորհառուն իրականացնում է դրամաշնորհի միջոցների ԱԱՀ-ից և մաքսատուրքերից ազատման 
ընթացակարգը։ (Ծանոթություն. համաֆինանսավորվող մասը չի կարող ազատվել ԱԱՀ-ի և մաքսատուրքերի 
վճարումից)։ 

6 ԾՐԱԳՐԻ ՈՒՂՂՈՒԹՅՈՒՆՆԵՐ ԵՎ ԾՐԱԳՐԻ ՀՆԱՐԱՎՈՐ ՄԻՋՈՑԱՌՈՒՄՆԵՐ 

Առաջարկները պետք է շաղկապվեն նշված ուղղություններից որևէ մեկին կամ մի 

քանիսին (ցանկը սպառիչ չէ). 

• խթանել նորարարությունը և հետևել նորարար մոտեցումների.  

• պահպանել և մեծացնել արտադրողականությունը և մրցունակությունը. 

• ստեղծել աշխատատեղեր և հավելյալ կամ այլընտրանքային եկամուտներ. 

• ուղղված կենսակայուն և ներառական տնտեսական զարգացմանը. 

• նպաստել հետճգնաժամային և հետհակամարտային տնտեսական վերականգնմանը.  

• արձագանքել առաջարկի փոփոխությանը, այսինքն՝ անդրադառնան տեղական 

շուկային, անվտանգության և ապահովության թեմաներին, այդ թվում՝ 

սանիտարահիգիենիկ միջոցառումներին և ստանդարտներին, և այլն. 

• անդրադառնալ սեզոնային բնույթին. 

• անդրադառնալ բնապահպանական թեմաներին. 

• բարելավել հմտությունները և որակավորումները.  

• խրախուսել կամ ներգրավել հավելյալ ֆինանսական ներդրումներ։  

Ծրագրի միջոցառումները կարող են նպատակաուղղված լինել/հասցեագրել/ներառել 

գործունեության հետևյալ ոլորտները/միջոցառումները (ցանկը սպառիչ չէ). 

• նորարարական տեխնոգիահեն լուծումներ՝ թվային վերափոխման գործընթացի 

խթանման և «խելացի» պրոդուկտների մշակման համար, որոնք հիմնված են AR/VR 

լուծումների, արհեստական բանականության վրա, և այլն. 

• բիզնես գործընթացների օպտիմալացման տեխնոլոգիաներ, որոնք բարելավում են 

բիզնեսի կառավարման համակարգերը և էլեկտրոնային առևտրի հարթակները. 

• տեխնոլոգիական լուծումներ՝ պրոդուկտների կամ առաջարկի արդիականացման 

և/կամ շուկաների, ցանցերի, խորհրդատվության, կրթության և որակավորման 

հասանելիության բարելավման նպատակով. 

• հեռանկարային բիզնես գաղափարներ և պրոդուկտների մշակում, որոնք նպաստում 

են ձմեռային, էկո և արկածային, գինու և խոհարարական զբոսաշրջության 

զարգացմանը, ինչպես նաև այլ ուղղություններին և փոփոխված պահանջարկին 

արձագանքելու նպատակով* 

• գիշերակացի թեմատիկ և/կամ այլընտրանքային գաղափարներ. 

• տեղական մթերքի և համադամ խորտիկների (դելիկատեսի) համակցություն. 

• հասանելի և ներառական զբոսաշրջությանը նպաստող մոտեցումներ.  

• սոցիալական ազդեցության և/կամ գյուղական շրջանների զարգացմանն ուղղված 

նորարարական լուծումներ. 

• բիզնես գաղափարներ, որոնք վերաբերում են բնապահպանական թեմաներին, 

էներգաարդյունավետությանը, մաքուր տեխնոլոգիաների լուծումներին, կանաչ և 

կենսակայուն մոտեցումներին, շրջանառվող տնտեսությանը և այլն. 

• լուծումներ, որոնք վերաբերում են զբոսաշրջության ոլորտի վրա Covid-19 

համավարակի և հակամարտությանը հաջորդած իրավիճակի բացասական 

հետևանքներին. 

• կրթություն և որակավորում. 

• մարքեթինային/վերաբրենդավորման լուծումներ. 

• անվտանգության և ապահովության թեմաներ, ներառյալ՝ սանիտարահիգիենիկ 

միջոցառումներ, ստանդարտներ, հավաստագրում 

• հետարդյունաբերական վայրերի վերականգնում, փոխակերպում զբոսաշրջային 

տեսարժան վայրերի։ 

 

Ծրագիրը կհամարվի նորարարական, եթե այն՝ 

• շուկայում նորույթ է 

• տվյալ մարզում (Լոռու, Շիրակի, Տավուշի) կամ որևէ կոնկրետ վայրի համար նորույթ 

է 

• նոր բիզնես մոդել է կիրառում 

• կիրառում է նոր տեխնոլոգիական, մարքեթինգային, կազմակերպական 

մոտեցումներ, կամ էլ նոր պրոդուկտներ կամ ծառայություններ է ներդնում։ 

 

*Զբոսաշրջության զարգացման քլաստերային մոտեցում և դրամաշնորհ ստացած 

ծրագրերի անդամակցման հնարավորությունը 

Դրամաշնորհ ստացած ծրագրերը, որոնք վերաբերում են «ԵՄ-ն բիզնեսի համար» 

նախաձեռնության ՆՏՏԶ ծրագրի քլաստերային թեմատիկ ուղղություններից որևէ մեկին, 

կդառնան հաստատված քլաստերային կազմակերպության անդամ՝ առնվազն մեկ տարի 

ժամկետով և առանց որևէ ծախս կատարելու կօգտվեն առաջարկվող ծառայություններից և 

համագործակցության հնարավորություններից:  

Յուրաքանչյուր մարզի համար թեմատիկ քլաստերները հետևյալն են. 

• Շիրակի մարզ՝ ձմեռային և բացօթյա տուրիզմի քլաստեր 

• Լոռու մարզ՝ էկո և արկածային տուրիզմի քլաստեր 

• Տավուշի մարզ՝ գինու, ոգելից խմիչքների և սննդային/խոհարարական տուրիզմի 

քլաստեր 

7 ԴԻՄՈՒՄՆԵՐԻ ՆԵՐԿԱՅԱՑՄԱՆ ՊԱՀԱՆՋՆԵՐ / ՀԱՐՑ ՈՒ ՊԱՏԱՍԽԱՆ 

Ակնկալվում է, որ հետաքրքրված դիմորդները մանրամասն կուսումնասիրեն Դիմողների 

ձեռնարկը` նախքան իրենց դիմումները պատրաստելը և ներկայացնելը: Սահմանված 

ժամկետից ուշ ներկայացված, թերի, կամ նշված պահանջներին չհամապատասխանող 

դիմումները կարող են մերժվել։ 

Առաջարկների ներկայացման սույն հայտարարության հրապարակումը չի ենթադրում «ԵՄ-

ն՝ բիզնեսի համար» նախաձեռնության «Նորարարարական տուրիզմի և տեխնոլոգիաների 

զարգացում Հայաստանի համար» ծրագրի կողմից դրամաշնորհի տրամադրման 

պարտավորություն, կամ հայտի պատրաստման և ներկայացման հետ կապված ծախսերի 

փոխհատուցում: 

Դիմումները կարող են ներկայացվել հայերեն կամ անգլերեն, հետևյալ էլեկտրոնային փոստի 

հասցեով՝ tourism@tourismtech.am, սակայն գնահատման գործընթացի դյուրացման 

նպատակով անգլերեն ներկայացված դիմումները խրախուսվում են։ Դիմողները թեմային 

վերաբերող տողում նշում են դրամաշնորհային այն ծրագիրը, որի համար հայտ են 

ներկայացնում (օրինակ՝ «Նորարարական տուրիզմի ձեռնարկությունների դրամաշնորհային 

սխեմա»)։ 

Ձեռագիր ներկայացված առաջարկները չեն ընդունվում։ 

Անհրաժեշտության դեպքում կպահանջվի ներկայացնել փաստաթղթերի բնօրինակները։ 

Դիմումի ներկայացման վերջնաժամկետն է ս.թ. հունիսի 24-ը, Երևանի ժամանակով 

23:59 -ը:  

ԳՄՀԸ «ԵՄ-ն բիզնեսի համար» ՆՏՏԶ ծրագիրն իրավունք է վերապահում մերժել կամ 

ընդունել վերջնաժամկետից ուշ ներկայացված դիմումները։ 

ԳՄՀԸ «ԵՄ-ն բիզնեսի համար» ՆՏՏԶ ծրագիրն իրավունք է վերապահում ընտրության 

արդյունքների մասին տեղեկացնել միայն մրցույթի փուլն անցած/հաղթող դիմողներին։ 

 
  

mailto:tourism@tourismtech.am

Դիմումի փաթեթը ներառում է հետևյալ փաստաթղթերը. 
 

No. Փաստաթուղթ (փաստաթղթեր) Տեղեկություններ 

1 Ծրագրի նկարագրության ներկայացման ձև 
(ներկայացնել որպես Word փաստաթուղթ) 

Որպես առանձին հավելված՝ 
հայտարարությանը կցված 
ձևանմուշը  

2 Բյուջեի ներկայացման ձև, ներառյալ՝ 
համաֆինանսավորման գումարները 
(ներկայացնել որպես Excel փաստաթուղթ) 

Որպես առանձին հավելված՝ 
հայտարարությանը կցված 
ձևանմուշը 

3 Ինքնահայտարարագրման ձև , որը ներառում է 
հայտարարություն այն մասին, որ 
տրամադրվում է պահանջվող 
համաֆինանսավորման գումարը , ընդունվում 
են Տեխնիկական աջակցության պահանջները, 
ինչպես նաև պահանջի դեպքում գրանցվել 
որպես քլաստերի անդամ։ 

Որպես առանձին հավելված՝ 
հայտարարությանը կցված 
ձևանմուշը 

4 Ծրագրի թիմի անդամների 
ինքնակենսագրականները, որտեղ 
ներկայացվում են առաջարկվող ծրագրի 
իրականացման համար անհրաժեշտ 
հմտություններն ու փորձը։  

Հատուկ ձևաչափ չի 
պահանջվում 

5 Կազմակերպության գրանցման տեղեկանքը Գրանցման տեղեկանքի 
սկանավորված տարբերակը 

  

Հարց ու պատասխան 

Առաջարկների ներկայացման հայտարարության և դիմումների գործընթացի վերաբերյալ 

հայերեն կամ անգլերեն հարցերը կարող եք հետևյալ ժամանակահատվածում՝ ս.թ. Հունիսի 

7-11-ը ուղարկել tourism@tourismtech.am. էլեկտրոնային փոստին՝ թեմային 

վերաբերող տողում հստակ նշելով առաջարկների ներկայացման անվանումը 

(oրինակ՝ «Նորարարական տուրիզմի ձեռնարկություններ» դրամաշնորհային 

սխեմա)։ Հարցերի պատասխանները ներկայացվում են միայն էլեկտրոնային 

նամակով։ Բոլոր հարցերը և պատասխանները կհամատեղվեն և անանուն կհրապարակվեն 

Հարց ու պատասխանի համար նախատեսված ժամկետի ավարտին հաջորդած 5 օրվա 

ընթացքում։ 

8 ԴՐԱՄԱՇՆՈՐՀԱՅԻՆ ՍԽԵՄԱՅԻ ԺԱՄԱՆԱՑՈՒՅՑ 

Դիմումների ներկայացման, ընտրության և իրականացման ժամանակացույցը հետևյալն է՝ 

 

 

9 ԸՆՏՐՈՒԹՅԱՆ ԳՈՐԾԸՆԹԱՑ 

Ներկայացված բոլոր առաջարկները կգնահատվեն հետևյալ քայլերին համապատասխան՝ 

 

ՔԱՅԼ 1. Վարչական գնահատում՝ հետևյալ չափանիշների համաձայն. 

1. Դիմումի փաթեթի ներկայացման վերջնաժամկետը պահպանվել է 

2. Դիմումի փաստաթղթերը/փաթեթն ամբողջական է (ներառյալ՝ 
ինքնահայտարարագիրը) 

3. Բյուջեն ճիշտ է կազմված 

4. Գործառնական ծախսերի շեմը պահպանվել է 

5. Ծրագրի թիմի անդամների ինքնակենսագրականների առկայությունը, որտեղ 
ներկայացված են ծրագրին առնչվող հմտությունները և փորձը։ 

 

ՔԱՅԼ 2. Մրցութային հանձնաժողովի տեխնիկական գնահատումը 

Մայիսի 27, 2021 թ. Առաջարկների հայտարարության մեկնարկ (4 շաբաթ) 

Հունիսի 7-11, 2021 թ. Հարց ու պատասխանի ժամանակահատված (1 շաբաթ) 

Հունիսի 24, 2021 թ. Առաջարկների ներկայացման ավարտ  

Հունիսի 25 – Հուլիսի 4, 
2021 թ. 

Վարչական/համապատասխանության ստուգում 

Հուլիսի 5 - հուլիսի 23, 
2021 թ. 

Մրցութային հանձնաժողովի կողմից գնահատում (3 շաբաթ)  

Հուլիսի 26 – Օգոստոսի 
8, 2021 թ.    

Ընտրության նախնական փուլ անցած դիմողների 
հանգամանալից գնահատում (2 շաբաթ)  

Օգոստոսի 9 - 15, 2021 
թ. 

Այս դրամաշնորհային սխեմայի հաղթողների վերջնական 
հայտարարում 

Մինչև. Oգոստոսի 31, 
2021 թ 

Պայմանագրերի ստորագրում (ծրագրված) 

Սեպտեմբեր 31, 2022 
թ. 

Պայմանագրի գործողության ավարտ (մինչև 12 ամիս 
իրականացման ժամկետ) 

Վարչական ստուգումից հետո դիմումների բովանդակային գնահատումը կատարում է 

մրցութային անկախ հանձնաժողովը: Կկարևորվի դիմողների կարողությունները, ինչպես 

նաև ծրագրային առաջարկների որակը՝ համադրվելով ներկայացված հիմնավորող 

փաստաթղթերի հետ։ Ծրագրի պահանջներին համապատասխանող բոլոր ծրագրային 

առաջարկները կգնահատվեն մրցութային հանձնաժողովի յուրաքանչյուր անդամի կողմից, 

ապա կհաշվարկվի միջին միավոր՝ որպես ծրագրային առաջարկի գնահատման հիմք։ 

Մրցութային հանձնաժողովի որոշումը վերջնական է։ Դատական հայցի հնարավորությունը 

բացառվում է։ 

«ԵՄ-ն՝ բիզնեսի համար» նախաձեռնության «Նորարարական տուրիզմի 
ձեռնարկություններ» դրամաշնորհների սխեմայի մրցութային հանձնաժողովը բաղկացած 
կլինի տեղական և միջազգային կազմակերպությունների ներկայացուցիչներից, այդ թվում՝ 1 
անդամ ԳՄՀԸ հայաստանյան գրասենյակից, որոնք պետական և մասնավոր հատվածներում 
տուրիզմի, տնտեսական զարգացման, համայնքային զարգացման, սոցիալական 
ձեռնարկատիրության և ինովացիաների խթանման փորձ ունեն։  

Ընտրված ծրագրերի առնվազն 30%-ը կվերապահվեն կանանց սեփականություն 
հանդիսացող կամ կանանց ղեկավարած բիզնեսներին/ձեռնարկություններին/թիմերին։ 

Տրամադրված դրամաշնորհը պետք է ընդունվի գրավոր և էլեկտրոնային փոստով՝ 
ծանուցումից հետո 7 աշխատանքային օրվա ընթացքում։ Եթե մինչև սահմանված ժամկետը 
ԳՄՀԸ-ն գրավոր հաստատում/ընդունում չստանա, ծրագիրը կչեղարկի դիմողին 
դրամաշնորհ հատկացնելու իր որոշումը՝ հիմնվելով դիմողի կողմից սահմանված ժամկետը 
խախտելու փաստի վրա, և այն կտրամադրվի պահուստային ցուցակի հաջորդ թեկնածուին։ 

10 ԳՆԱՀԱՏՄԱՆ ՉԱՓԱՆԻՇՆԵՐ 

Բոլոր առաջարկները պետք է գնահատվեն ստորև ներկայացված գնահատման 

չափանիշներով։  

Ծանոթագրություն. գնահատման չափանիշները կկշռվեն։ 

 

No. Գնահատման չափանիշներ Նվազագույն 
միավոր (1) 

Առավելագույն 
միավոր (5) 

Կշիռ  Ընդհանուր 

 Ծրագրի մրցունակություն և 
նորարարություն 

   

1 Նորարարության մակարդակը (նոր և/կամ 

առավել արդյունավետ մոտեցումներ, 

մեթոդներ, նոր տեխնոլոգիական 

ծրագրային ապահովումների) 

 3  

2 Ներգրավված շահառուների 

արտադրողականության բարելավման և 

մրցունակության մեծացման 

հավանականությունը 

 3  

3 Ծրագրի նախատեսված ոլորտում 

առաջարկի բարելավման և ավելի մեծ 

թվով այցելուների ներգրավման 

հավանականությունը 

 2  

4 Բիզնես մոդելի կենսակայունությունը և 

առևտրային ներուժը 

 2  

 Թիմի կազմը, իրագործելիությունը և 
ծախսարդյունավետությունը 

   

5 Իրականացնող թիմի կազմը և 

կարողությունների մակարդակը 

 2  

6 Ծրագրի իրագործելիությունը և 

նպատակահարմարությունը՝ 

դրամաշնորհային սխեմայի 

նպատակների տեսանկյունից 

 3  

7 Առաջարկվող ծրագրի գործողությունների 
ծախսերի և օգուտների վերլուծությունը 

 2  

 Ծրագրի սոցիալական և տնտեսական 
ազդեցությունը 

8 Ներգրավված համայնք(ներ)ի վրա 

սոցիալական և տնտեսական 

ազդեցությունը 

 1  

9 Զբոսաշրջության արժեշղթայի այլ 

մասնակիցների համար օգուտների 

ստեղծման հավանականությունը 

 1  

11 ՊԱՅՄԱՆԱԳՐԻ ԿՆՔՄԱՆ ԵՎ ՎՃԱՐՄԱՆ ԵՂԱՆԱԿՆԵՐ 

Պայմանագրի բանակցում և ստորագրում 

Մրցութային հանձնաժողովի որոշման հիման վրա ԳՄՀԸ հայաստանյան գրասենյակը 

մեկնարկում է պայմանագրի կնքման շուրջ բանակցությունները։ Պայմանագրի 

հավելվածները ներառում են բյուջեի մանրամասն նկարագրությունը, ինչպես նաև ծրագրի 

իրականացման ժամանակացույցը՝ համաձայնեցված հենանիշերով, որոնք պետք է 

իրագործվեն պայմանագրի գործողության ժամանակահատվածում։ 

Համաֆինանսավորում 

Ծրագրի իրականացման նպատակով դրամաշնորհառուի տրամադրած 

համաֆինանսավորման գումարը, որի չափն ամրագրված է դրամաշնորհային 

պայմանագրում, պետք է օգտագործվի միայն ծրագրին առնչվող միջոցառումների համար։ 

Պայմանագրի ստորագրումից առաջ դրամաշնորհառուն պետք է ԳՄՀԸ-ին ծրագրի հատուկ 

բանկային հաշվեհամարի վրա գումարի առաջին մասի առկայությունը հաստատող բանկային 

քաղվածք ներկայացնի։  

Դրամաշնորհային գումարների վճարում  

Դրամաշնորհի գումարի վճարումը կկատարվի ամենամսյա կանխիկ վճարումների տեսքով և 

գոհացուցիչ կերպով՝ պայմանագրի համաձայն։ Կանխավճարը չի կարող գերազանցել 

դրամաշնորհի ընդհանուր գումարի 50%-ը։ Եթե նախորդ վճարման առնվազն 80%-ը 

փոխանցվել է մինչև հաջորդ վճարման ամսաթիվը, կարելի է դիմել հաջորդ կանխավճարի 

համար: Առաջին կանխավճարից հետո հետագա կանխավճարային դիմումները պետք է 

ուղեկցվեն ֆինանսական հաշվետվությամբ, որը հաստատում է նախորդ վճարման 

օգտագործումը (կապալառուն պետք է տրամադրի հաշիվ-ապրանքագրեր, պայմանագրեր, 

բանկային հաշվետվությունների բնօրինակներ և բոլոր հիմնավորող փաստաթղթերը), որոնք 

պետք է համապատասխանեն դրամաշնորհային սխեմայի պահանջներին:  

Երաշխիքային գումարի պահում 

Վերջին կանխավճարը կատարելիս ԳՄՀԸ-ն կպահի վերջին կանխավճարի ընդհանուր 

բյուջեի առնվազն 10%-ը և այդ պահված գումարը դրամաշնորհառուին կվճարի միայն վերջին՝ 

Առաջընթացի և ֆինանսական հաշվետվությունների ուսումնասիրության գոհացուցիչ 

արդյունքի դեպքում։  

Դրամաշնորհառուի ամենամսյա վճարումներ 

Դրամաշնորհառուի ամենամսյա ներդրումը պետք է հավասար լինի համաֆինանսավորման 

ընդհանուր գումարի առնվազն 1/12-րդ մասին, սակայն դրամաշնորհառուն կարող է ներդնել 

այդ գումարի 1/12-ից ավելին (գերավճարի չափը), որի դեպքում հետագա ամիսների 

ընթացքում վերջինիս ներդրումները պետք է ճշգրտվեն ըստ կատարված գերավճարների, 

որպեսզի դրամաշնորհառուի ընդհանուր ներդրումները հավասարաչափ լինեն ի սկզբանե 

ստանձնած պարտավորությունը։ 

Հիմնավորված դեպքերում դրամաշնորհառուի ամենամսյա վճարումների 1/12-րդ մասի 

նկատմամբ կարող է բացառություն կիրառվել։ Սակայն այս դեպքում համաֆինանսավորվող 

ընդհանուր գումարը պետք է ծախսվի պայմանագրի գործողության ժամկետից 3 ամիս առաջ։ 

Ճամփորդական ծախսեր  

Ճամփորդական ծախսերը փոխհատուցվում են միայն այն դեպքում, երբ պահանջվող 

գումարը և գործնական ուղևորության տևողությունը անհրաժեշտ են եղել ծրագրի 

իրականացման համար և ծախսերը կատարվել են նպատակահարմարությունից ելնելով։  

 

Ընդհանուր պայմաններ 

Դրամաշնորհառուներն իրավունք չունեն ստացված գումարները կամ դրանց մի մասն այլ 

ստացողների փոխանցել։ Ժամանակացույցի մանրամասները կկարգավորվեն ըստ 

յուրաքանչյուր ծրագրի՝ ելնելով ծրագրի առանձնահատկություններից։ Դրամաշնորհ 

ստացողներն իրավունք չունեն ստանալ կամ դիմել որևէ այլ ֆինանսավորման` սույն 

դրամաշնորհի դիմումի առարկա հանդիսացող գործողությունների/ աշխատանքային ծրագրի 

իրականացման համար:  

Պայմանագրի կատարումը մեկնարկում է 2021 թ. սեպտեմբերի 1-ին (ամենաշուտը) և 

ավարտվում 2022 թ. սեպտեմբերի 30-ին (ամսաթվերը կարող են տարբերվել՝ պայմանագրի 

մեկնարկի և ավարտի ամսաթվերից կախված)։ Այդ ժամանակահատվածում կատարված 

ծախսերի փոխհատուցումը կատարվում է մինչև պայմանագրի գործողության ավարտը։ Այդ 

ժամանակահատվածից դուրս կատարված ծախսերը չեն կարող դրամաշնորհից 

ֆինանսավորվել։ Դրամաշնորհի համաձայնեցված ժամկետից դուրս առաջացած ծախսերը 

լիազորված չեն և չեն կարող փոխհատուցվել կամ որպես համաֆինանսավորում հաշվարկվել։ 

Այսպիսով, պայմանագրի գործողության ժամկետից առաջ և հետո կատարված որևէ ծախս չի 

ընդունվում։  

Ֆինանսական և բովանդակային հաշվետվությունները պետք է ներկայացվեն պայմանագրի 

ավարտի պահից երկու շաբաթվա ընթացքում:  

Դրամաշնորհի սահմաններում ֆինանսավորվող մատակարարումների և ծառայությունների 

համար պայմանագրեր կնքելիս ստացողը պահպանում է Հայաստանի Հանրապետությունում 

գործող կանոնակարգերը և դրամաշնորհային պայմանագրում նշված դրույթները, որոնք 

նվազագույն ստանդարտներ են համարվում:  

Դրամաշնորհի գումարները կփոխանցվեն դրամաշնորհառուի բանկային հաշվին (ցանկալի է 

դրամաշնորհի նպատակով օգտագործվող առանձին հաշվեհամարի) և ծրագրի շրջանակում 

դրամաշնորհառուի բոլոր վճարումները պետք է կատարվեն բանկային հաշվեհամարի 

միջոցով։  

Կանխիվ դրամական վճարումներն ընդունվում են որպես ծախս միայն բացառիկ, հիմնավոր 

դեպքերում։ 

Դրամաշնորհի վարչարարական ընթացակարգերը (ֆինանսական կառավարում, 

հաշվետվություններ, գնումներ և այլն) ուղղորդվում են «ԵՄ-ն բիզնեսի համար» ծրագրի 

վարչական թիմի կողմից։ Կնքված պայմանագրի հետ միասին կտրամադրվի նաև Տեղական 

սուբսիդիաների ձեռնարկ։ 

 

 

  



 
 
 
 
 

19 

 

12 ԾՐԱԳՐԻ ԻՐԱԿԱՆԱՑՈՒՄ, ՀԱՇՎԵՏՎՈՒԹՅՈՒՆՆԵՐ ԵՎ ՄՈՆԻՏՈՐԻՆԳ 

Ֆինանսավորումը սկսելուց անմիջապես հետո դրամաշնորհառուն պետք է սկսի ծրագրի 

իրականացումը` հիմնվելով պայմանագրում ներառված ժամկետների և հենանիշերի վրա: 

Դրամաշնորհառուն յուրաքանչյուր ամիս «ԵՄ-ն բիզնեսի համար» ծրագրին է ներկայացնում 

ծրագրի ֆինանսական հաշվետվությունները, կատարված ծախսերը հիմնավորելով 

համապատասխան հաշիվ-ապրանքագրերով, տեղեկանքներով և այլ հիմնավորող 

փաստաթղթերով, որոնք պատրաստվում են հայերեն կամ անգլերեն, սակայն 

հաշվետվության գործընթացը դյուրացնելու նպատակով մեծապես խրախուսվում է անգլերեն 

տարբերակը տրամադրել։  

Դրամաշնորհառուին գումարի առաջին անգամ փոխանցումից հետո և յուրաքանչյուր 

հերթական փոխանցումից առաջ ԳՄՀԸ-ն միջոցառումների մոնիտորինգ կիրականացնի՝ 

գնահատելու համար ծրագրի իրականացման առաջընթացը, ինչպես նաև ապահովելու 

համար, որ կատարված ծախսերը համապատասխանում են ծրագրի՝ տվյալ 

ժամանակահատվածի համար հաստատված բյուջեին։  

 

Մոնիտորինգի մեթոդները ներառում են.  

• Ծրագրին առնչվող բոլոր գործարքների փաստաթղթերի ուսումնասիրություն՝ 

ֆինանսական ծախսերի համապատասխանությունը ծրագրի հաստատված բյուջեին 

հավաստելու նպատակով։ Ի լրումն, կուսումնասիրվեն նաև առաջընթացի ամենամսյա 

հաշվետվությունները։ 

• Անհրաժեշտության դեպքում կհայտարարվեն և կկազմակերպվեն դաշտային/ծրագրի 

իրականացման վայր այցեր՝ ծրագրի հենանիշերի իրագործումը հավաստելու 

նպատակով։ Դաշտային/ծրագրի իրականացման վայր այցերի ժամանակ նաև 

կքննարկվի, կպլանավորվի և կհամաձայնեցվի դրամաշնորհային ծրագրերի 

անհատական մենթորինգի անհրաժեշտությունը։ 

 

Հաշվետվությունների, ինչպես նաև դաշտային/ծրագրի իրականացման վայր այցերի 

արդյունքների գնահատումից և հաստատումից հետո այն դրամաշնորհառուները, որոնք 

պահպանում են պայմանագրի պահանջները, իրավունք կունենան ստանալ գումարի հաջորդ 

մասը։  

13 ԳԱՂՏՆԻՈՒԹՅՈւՆ ԵՎ ՇԱՀԵՐԻ ԲԱԽՈՒՄԻՑ ԽՈՒՍԱՓՈՒՄ 

Շահերի բախումը պետք է մեկնաբանվի, սակայն որևէ կերպ չսահմանափակվի միայն 

հետևյալով. ցանկացած անցած, ներկա կամ հնարավոր տնտեսական, ֆինանսական և 

մասնավոր ուղղակի և/կամ անուղղակի (բարեկամների կամ գործընկերների միջոցով) շահ, 

ինչպես նաև դրամաշնորհառուի սեփականություն կամ այլ կապեր ԳՄՀԸ անձնակազմի, 

«ԵՄ-ն բիզնեսի համար» նախաձեռնության «Նորարարական տուրիզմի և տեխնոլոգիաներ 

Հայաստանի համար» ծրագրի, կամ ԵՄ պատվիրակության հետ։ 

 

Ակնկալվում է, որ դրամաշնորհառուի անձնակազմը և անդամները մշտապես և բոլոր 

հարցերում կհետևեն էթիկայի բարձր կանոններին։  

 

Եթե դրամաշնորհառուի անձնակազմը կան անդամը կամ բաժնետերը/մասնակիցն 

ուղղակիորեն և/կամ անուղղակիորեն (բարեկամների կամ գործընկերների միջոցով) 

տնտեսական, ֆինանսական և/կամ անձնական շահ ունի որևէ այլ միավորումից կամ 

կազմակերպությունից (ներառյալ՝ ցանկացած ապրանք կամ ծառայություն մատուցողից), որի 

հետ դրամաշնորհառուն կնքել կամ ծրագրում է կնքել պայմանագիր կամ այլ գործարք, ապա 

տվյալ աշխատակիցը պետք է «ԵՄ-ն բիզնեսի համար» ՆՏՏԶ ծրագրին գրավոր կերպով 

բացահայտի տվյալ կապին կամ շահին վերաբերող բոլոր առարկայական փաստերը։ Շահերի 

բախման խնդիր ունեցող անձինք պետք է հնարավորինս զերծ մնան շահերի բախման տեղիք 

տվող գործարքի վերաբերյալ որոշումների կայացմանը մասնակցելուց։ 

 

Դրամաշնորհառուի աշխատակիցների կողմից խարդախության կամ ծրագրի միջոցների կամ 

գույքի վատնման, չարաշահման յուրաքանչուր դեպք պետք է գրավոր հաղորդվի իր 

անմիջական վերադասին։ Եթե վերադասը նման խարդախության, վատնման կամ 

չարաշահման կանխմանն ուղղված որևէ գործողություն չի ձեռնարկում, ապա միևնույն 

աշխատակիցը պետք է հարցը գրավոր կերպով ներկայացնի ԳՄՀԸ-ին՝ նման ծանուցման մեկ 

օրինակն ուղարկելով այն անձին, որ կատարել է խարդախություն, վատնում կամ 

չարաշահում։  

 

Բոլոր կազմակերպիչները, տեխնիկական փորձագետները և մրցութային հանձնաժողովի 

անդամները, ում հասանելի են Դիմումների փաթեթները և բիզնես ծրագրերը, ստորագրում 

են փաստերի չբացահայտման հայտարարություն, որը գործում է մրցույթի հաղթողի մասին 

հրապարակային հայտարարությունից հետո մեկ տարի ժամկետով։  

 

ԳՄՀԸ-ն խելամիտ միջոցառումներ է ձեռնարկում, որ բոլոր մասնակից 

կազմակերպությունները և թիմի անդամները պահպանեն գաղափարների և մտավոր 

սեփականության նկատմամբ իրավունքները՝ սահմանված կարգով։  

14 ՀԱՂՈՐԴԱԿՑՈՒԹՅՈՒՆ ԵՎ ՏԵՍԱՆԵԼԻՈՒԹՅՈՒՆ 

Որպես ԵՄ-ի կողմից համաֆինանսավորվող ծրագիր, որը գործում է Եվրոպական միության՝ 

«ԵՄ-ն բիզնեսի համար» նախաձեռնության շրջանակում և իրականացվում Գերմանիայի 

միջազգային համագործակցության ընկերության (ԳՄՀԸ) կողմից, «ԵՄ-ն բիզնեսի համար» 

նախաձեռնության «Նորարարական տուրիզմի և տեխնոլոգիաների զարգացում 

Հայաստանի համար» ծրագիրն առաջնորդվում է «Եվրոպական միության արտաքին 

գործողությունների համար նախատեսված հաղորդակցության և տեսանելիության 

ձեռնարկի», ինչպես նաև «ԵՄ-ն բիզնեսի համար» ծրագրի տեսանելիության ձեռնարկում 

սահմանված ուղենիշերով, որը Հայաստանում ԵՄ-ի կողմից ֆինանսավորվող և 

համաֆինանսավորվող ծրագրերի հաղորդակցության և տեսանելիության վերաբերյալ 

ընդհանուր ուղենիշերի մաս է կազմում։  

Այս կանոնները պարտադիր են նաև դրամաշնորհ ստացած ծրագրի կապալառուների և 

շահառուների համար, որոնք «ԵՄ-ն բիզնեսի համար. ՆՏՏԶ» ծրագրի միջոցով ԵՄ-ի կողմից 

ֆինանսավորված որևէ գործողություն/նախագիծ են ներկայացնում։ 

Ընդհանուր կանոններ 

ԵՄ-ի և «ԵՄ-ն բիզնեսի համար» նախաձեռնության տեսանելիության ուղենիշերի և 

կանոնների պահպանումն ապահովելու նպատակով ծրագրի շրջանակում և ծրագրի 

շահառուների կողմից պատրաստված հաղորդակցության և տեսանելիության հետ կապված 

փաստաթղթերն ու նյութերը, այդ թվում՝ օրակարգը, մամուլի հաղորդագրությունը, մամուլի 

հետ ճեպազրույցները, հայտարարությունները, տեղեկատվական թերթիկները, 

պաստառները, ցուցապաստառները, վիզուալ նյութերը և այլն, պետք է դրանց 

հրապարակումից առնվազն 14 օր առաջ ուղարկվեն «ԵՄ-ն բիզնեսի համար» ծրագրի 

հաստատմանը։ «ԵՄ-ն բիզնեսի համար» ծրագիրն, իր հերթին, վերբեռնում է այդ նյութերը ԵՄ 

պատվիրակության կողմից սպասարկվող և կառավարվող EUDIGITOOL պորտալ՝ նշված 

փաստաթղթերի և նյութերի վերջնական հաստատման՝ նախքան դրանց հրապարակումը։ 

Հաղորդակցության և տեսանելիության վերաբերյալ նշված փաստաթղթերը և նյութերը 

պարտադիր կրում են «ԵՄ-ն բիզնեսի համար» լոգոն, ԳՄՀԸ-ի և դրանք ամրացնելով 

փաստաթղթի (պաստառի, շապիկի նկարի և այլն) վերևի ձախ անկյունում։  

Բարձր կետայնության լոգոներն առանձին կտրամադրվեն Դրամաշնորհառուին։  

 

  

 

 

  

 

Գործընկերոջ 
լոգոն 

Լոգոներից բացի բոլոր հիմնական նամակագրության, հրավերների, փաստաթղթերի էջի 

ներքևի հատվածում պարտադիր պետք է ստանդարտ պարբերություն ներառվի, որը 

ներկայացնում է «ԵՄ-ն բիզնեսի համար» ծրագրի հայերեն և անգլերեն նկարագրությունը։ 

ԵՄ-ն բիզնեսի համար նախաձեռնության «Նորարարական տուրիզմի և 

տեխնոլոգիաների զարգացում Հայաստանի համար» ծրագիրը 

համաֆինանսավորվում է Եվրոպական միության և Գերմանիայի Դաշնային 

Հանրապետության տնտեսական համագործակցության և զարգացման 

նախարարության կողմից։ Այն իրականացվում է Գերմանիայի միջազգային 

համագործակցության ընկերության (ԳՄՀԸ) կողմից՝ «Մասնավոր հատվածի 

զարգացում և մասնագիտական կրթություն և ուսուցում Հարավային Կովկասում» 

ծրագրի միջոցով: Ծրագիրը Եվրոպական միության «ԵՄ-ն բիզնեսի համար» 

նախաձեռնության մաս է կազմում։ 

 

ԵՄ-ն բիզնեսի համար նախաձեռնության «Նորարարական տուրիզմի և 

տեխնոլոգիաների զարգացում Հայաստանի համար» ծրագիրը 

համաֆինանսավորվում է Եվրոպական միության և Գերմանիայի Դաշնային 

Հանրապետության տնտեսական համագործակցության և զարգացման 

նախարարության կողմից: Այն իրականացվում է Գերմանիայի միջազգային 

համագործակցության ընկերության (ԳՄՀԸ) «Մասնավոր հատվածի զարգացում և 

մասնագիտական կրթություն և ուսուցում Հարավային Կովկասում» ծրագրի կողմից. 

 

Ծանոթություն. ծրագրի անվանումը պետք է միշտ ամբողջությամբ գրվի, առանց 

հապավումների. «ԵՄ-ն բիզնեսի համար» նախաձեռնության «Նորարարական տուրիզմ և 

տեխնոլոգիաների զարգացում Հայաստանի համար» ծրագիր։ Եթե տարածքի սահմանափակ 

լինելու պատճառով հնարավոր չէ ծրագրի ամբողջական անվանումը գրել, կամ պետք է 

խուսափել կրկնությունից, կարելի է միայն «ԵՄ-ն բիզնեսի համար ծրագիր» գրել։  

 

Ի հավելումն, պրեզենտացիաների, հրապարակումների, հաշվետվությունների, կամ 

նկարահանված նյութերի համար պետք է օգտագործվի հետևյալ հայտարարությունը.  

This publication has been produced with the financial assistance of the European Union. 

The contents of this publication are the sole responsibility of the ՏԴ ծրագրի շրջանակում 

project and can under no circumstances be regarded as reflecting the position of the 

European Union. 

 

Սույն հրատարակությունը տպագրվել է Եվրոպական Միության ֆինանսական 

աջակցությամբ: Սույն հրատարակության բովանդակության բացառիկ 

պատասխանատվությունը կրում է XXX և այն ոչ մի կերպ չի կարող արտահայտել 

Եվրոպական միության տեսակետները. 

 

 

 



 
 
 
 
 

23 

 

Բովանդակության նկատմամբ գործող կանոններ 

Ամբողջ բովանդակությունը՝ մամուլի հաղորդագրությունները, կարևորագույն 

տեղեկատվական նյութերը, հոդվածները և այլն, պետք է հստակ ներկայացնեն ԵՄ-ի 

մասնակցությունը նախագծին/ նախաձեռնությանը՝ իր «ԵՄ-ն բիզնեսի համար» ծրագրի 

միջոցով: Այսպիսով, բովանդակությունը և ամենակարևորը՝ վերնագրերը պետք է 

համաձայնեցվեն և հաստատվեն «ԵՄ-ն բիզնեսի համար» ծրագրի հետ, նախքան դրանք 

հրապարակելը կամ տարածելը։ 

 

Տառատեսակ  

«ԵՄ-ն բիզնեսի համար ՀՏ ուղեցույցի» համաձայն, տպագրվող նյութերի համար խորհուրդ է 

տրվում օգտագործել Calibri տառատեսակը, իսկ «ԵՄ-ն բիզնեսի համար» նախաձեռնության 

«Նորարարական տուրիզմի և տեխնոլոգիաների զարգացում Հայաստանի համար» ծրագրի 

կողմից ֆինանսավորվող վեբկայքի համար՝ Nexa-ն։  

 

15 ՀԱՎԵԼՎԱԾՆԵՐ 
 
Հավելված 1. Ծրագրի նկարագրության ներկայացման ձև  
 
Այս մրցույթին մասնակցելու համար դիմող կազմակերպությունը պետք է տեղեկատվություն 
տրամադրի կազմակերպության մասին՝ ինչպես նշված է Ծրագրի նկարագրության 
ներկայացման ձևի մեջ:  
 
Խնդրում ենք ներբեռնել Ծրագրի նկարագրության ներկայացման ձևը, որը կցված է այս 
հայտարարության հետ, լրացրեք այն և կցեք ձեր դիմումի փաթեթին:  
 
Հավելված 2. Բյուջեի ներկայացման ձև  
 
Խնդրում ենք ներբեռնել բյուջեի ներկայացման ձևը, որը կցված է այս հայտարարությանը, 
լրացրեք այն և կցեք ձեր դիմումի փաթեթին: 
 
Հավելված 3. Ինքնահայտարարագրման ձև 
  
Խնդրում ենք ներբեռնել ինքնահայտարարագրման ձևը, որը կցված է այս հայտարարությանը, 
լրացրեք այն և կցեք ձեր դիմումի փաթեթին: 
 

 


